
Тақриз
ба автореферати Саидова Нилуфар Абдулмаҷидовна дар мавзуи 

«Таҳлили луғавӣ-грамматикии зарф дар забонҳои тоҷикӣ ва англисӣ 
(дар асоси маводи “Ёддоштҳо”-и Садриддин Айнӣ)» барои дарёфти 
дараҷаи илмии номзади илми филология аз рӯйи ихтисоси 10.02.20 - 

Забоншиносии муқоисавӣ-таърихӣ, қиёсӣ ва муқоисавӣ

Диссертатсияи Рисолаи Саидова Нилуфар Абдулмаҷидовна дар 

мавзуи «Таҳлили луғавӣ-грамматикии зарф дар забонҳои тоҷикӣ ва 

англисӣ (дар асоси маводи “Ёддоштҳо”-и Садриддин Айнӣ)» иншо 

гардида, аз муқаддима, се боб, 8 фасл, 6 зерфасл ва хулосаву феҳристи 

адабиёт иборат аст. Дар муқаддимаи рисола сухан дар бораи 

мубрамияти мавзуъ, дараҷаи омӯзиши кор, мақсад ва вазифаҳои таҳқиқ, 

методи таҳқиқ, навгониҳои илмии рисола, аҳамияти назариявии таҳқиқ, 

моҳияти амалии таҳқиқ, асосҳои назариявӣ ва методологии таҳқиқ, 

нуктаҳои муҳими рисола, коркард ва татбиқи натиҷаҳои таҳқиқ ва 

сохтори рисола меравад.

Боби якуми рисола «Асосҳои назариявии таҳқиқи муқоисавии зарф 

дар забонҳои тоҷикӣ ва англисӣ» ба таҳлилу баррасии мафҳуми зарф дар 

забоншиносӣ, тафовути зарф аз сифат, дараҷаҳои қиёсии зарф ва 

калимасозии он-бахшида шудааст.

Дар ин боб муаллиф, нахуст, мафҳуми зарфро аз нигоҳи 

забоншиносону донишварони ватаниву хориҷӣ шарҳ дода, баъдан, роҷеъ 

ба дараҷаи корбурди он дар муқоиса аз дигар ҳиссаҳои нутқ, алалхусус 

сифату исм ва зарф диду назарашро баён мекунад.

Боби дуюми рисола «Таҳлили муқоисавии зарфҳои хосаи тавсифӣ 

дар забонҳои тоҷикӣ» ном гирифта, дар он хусусиятҳои фарқкунандаи 

зарфҳои тарзи амал, монандӣ ва миқдору дараҷа таҳлилу баррасии 

амиқи илмӣ мегарданд. Дар ҳамин боб, хусусиятҳои луғавию маъноӣ ва 
таркиби морфологии зарфҳои зарфи тарзи амал, зарфи монандӣ, зарфи 



миқдору дараҷа дар забонҳои тоҷикиву англисӣ таҳлилу муқоиса шуда, 

вижагиҳои монандиву тафовут ва умумияти онҳо ошкор шуданд.

Боби сеюм «Таҳлили муқоисавии зарфҳои ҳолӣ дар забонҳои 

тоҷикӣ ва англисӣ» ном дошта, дар он зарфи замон, зарфи макон ва 

зарфи сабабу мақсад ва вижагиҳои монандиву тафовути онҳо бо 

мисолҳои мушаххас таҳлилу баррасӣ мегарданд.

Дар хулосаи диссертатсия муаллиф натиҷаҳои таҳқиқоти худро дар 

бандҳои ҷудогона ҷамъбаст кардааст, ки ин ҳама аз аҳамияти назарӣ ва 

амалӣ холӣ нест.

Рисолаи илмии Саидова Нилуфар Абдулмаҷидовна дар асоси 

меъёрҳои нави илмӣ таҳия гардидааст. Тарзу усули иқтибос, таҳияи бобу 

фасл, хулоса ва феҳристи адабиёт тибқи талаботи меъёрҳои нави таҳияи 

корҳои илмию таҳқиқотӣ ба роҳ монда шудааст.

Дар баробари дастовардҳои муҳими илмӣ рисола аз камбудиву 

норасоиҳо низ холӣ нест:

1. Дар баъзе саҳифаҳои рисола (саҳ. 31, 43, 84) андешаву назари 

муаллиф такрор омадаанд.

2. Дар баъзе аз саҳифаҳои рисола (19, 21, 33, 91) ғалатҳои имлоӣ ва 

услубӣ ба чашм мерасад.

Дар маҷмуъ, камбудиҳои ишорашуда ба аҳамияти илмии 

таҳқиқоти анҷомдодашуда таъсири манфӣ нахоҳад расонд, зеро онҳо 

ислоҳпазиранд ва ба асонӣ баратарф хоҳанд шуд.

Ҳамин тавр, диссертатсияи Саидова Нилуфар Абдулмаҷидовна дар 

мавзуи «Таҳлили луғавӣ-грамматикии зарф дар забонҳои тоҷикӣ ва 

англисӣ (дар асоси маводи “Ёддоштҳо”-и Садриддин Айнӣ)» таҳқиқоти 

илмии ба анҷомрасида буда, ба талаботи «Тартибдодани дараҷаҳои 

илмӣ», ки бо қарори Ҳукумати Ҷумҳурии Тоҷикистон аз 30.06.2021, № 



267 ба тасвиб расидааст, ҷавобгӯ аст ва муаллифи он сазовори дарёфти 

дараҷаи илмии номзади илми филология аз рӯйи ихтисоси 10.02.20 - 

Забоншиносии муқоисавӣ-таърихӣ, қиёсӣ ва муқоисавӣ мебошад.

